
Primote Lalwa
LEKTI #3
Non: ________________________

Dat: _________________________



SS.7.CG.1.11 Eksplikasyon pou Kritè Referans 3: Elèv yo pral analize siyifikasyon ak enpòtans pwosè jan lalwa prevwa nan sistèm jidisyè Etazini an.







Primote lalwa oblije tout manm yo nan sosyete a respekte lalwa. Kidonk, yo dwe kreye lwa ki ekitab pou garanti yo trete tout moun egalego; yo rele sa pwosè jan lalwa prevwa. Presizeman, pwosè jan lalwa prevwa pwoteje dwa legal sitwayen yo pou evite yo pèdi lavi ak libète yo. 
Papa Patri yo te entegre lide pou fè pwosè jan lalwa prevwa anndan Konstitisyon Etazini an lè yo ajoute Deklarasyon Dwa yo. Pwosè jan lalwa prevwa prezan nan langaj ki nan 5yèm ak 14yèm Amandman yo. 
Senkyèm Amandman an konsantre sou dwa sila yo akize pou krim yo:
Yo pa dwe fè okenn moun responsab pou yon krim kapital oswa enfaman nan lòt fason, sofsi se yon Gran Jiri ki prezante oswa akize yo, eksepte nan ka ki rive nan fòs lame tèrès oswa naval yo, oswa nan Milis la, pandan sèvis efektif lè gen lagè ak lè gen danje piblik; ni okenn moun pa dwe kouri danje pou yo pèdi lavi yo oswa manm nan kò yo de fwa pou menm ofans lan; ni yo pa dwe fòse okenn moun sèvi kòm temwen kont pwòp tèt yo nan tout pwosè kiminèl, ni yo pa dwe pran lavi, libète, oswa byen yo san pa te gen pwosè jan lalwa prevwa; ni yo pa dwe pran byen prive pou itilize pou izaj piblik, san yo pa peye konpansasyon ki jis.
Katòzyèm Amandman an konsantre sou sosyete apre Gè Sesesyon an. Li tabli langaj pou sitwayènte ansyen esklav yo, epi li dikte otorite gouvènman nasyonal la sou gouvènman eta yo: 
Tout moun ki fèt oswa ki natiralize nan Etazini, epi ki soumi a jirisdiksyon yo, se sitwayen Etazini ak sitwayen Eta kote y ap viv la. Okenn Eta pa dwe adopte oswa fè aplike okenn lwa ki jennen privilèj oswa iminite sitwayen Etazini yo; ni okenn Eta pa dwe pran lavi, libète, oswa byen okenn moun san pa te gen pwosè jan lalwa prevwa; ni yo pa dwe refize bay okenn moun ki anndan jirisdiksyon yo pwoteksyon egalego anba lalwa.











pwosè jan lalwa prevwa - dwa a pou moun yo akize pou krim yo genyen lwa ki trete yo nan fason ekitab, pou yo pa ka pèdi lavi yo oswa libète yo san yo pa pwoteje dwa legal yo

